
Botengruss

VON SIMON GFELLER

Scho wider isch es Jahr verby!
Was wird is ds Neue bringe?
Wird's nothaft oder glückhaft sy,
Zum Brieggen oder Singe?

Mög's böser oder besser sy:
Der Muet nid la erchalte!
Mir wein is luege z'schicke dry
U wein is tapfer halte!

Was ds Schicksal is halt uferleit,
Tuet nid eleini zelle,
Druuf ab chunnt's, wi me d'Burdi treit
U tuet der Chifel stelle!

So göh mer früsch uf d'Wanderschaft
Mit Hoffen u Vertroue!
U bäten um gnue Seelechraft,
Für wacker düre z'houe!

